
Brahmakritam 04 Shiva Stotram

ಬ್ರಹ್ಮಕೃತಂ 4 ಶಿವಸ್ತೋತ್ರಂ

ಬ್ರಹ್ಮೋವಾಚ .

ತ್ವಂ ಲಿಂಗರೂಪೀ ತು ಮಹಾಪ್ರಭಾವೋ ವೇದಾಂತವೇದ್ಯೋಽಸಿ ಮಹಾತ್ಮರೂಪಿ .

ಯೇನೈವ ಸರ್ವೇ ಜಗದಾತ್ಮಮೂಲಂ ಕೃತಂ ಸದಾನಂದಪರೇಣ ನಿತ್ಯಂ .. 2..

ತ್ವಂ ಸಾಕ್ಷೀ ಸರ್ವಲೋಕಾನಾಂ ಹರ್ತಾ ತ್ವಂ ಚ ವಿಚಕ್ಷಣಃ .
ರಕ್ಷಣೋಽಸಿ ಮಹಾದೇವ ಭೈರವೋಽಸಿ ಜಗತ್ಪತೇ .. 3..

ತ್ವಯಾ ಲಿಂಗಸ್ವರೂಪೇಣ ವ್ಯಾಪ್ತಮೇತಜ್ಜಗತ್ತ್ರಯಂ .

ಕ್ಷುದ್ರಾಶ್ಚೈವ ವಯಂ ನಾಥ ಮಾಯಾಮೋಹಿತಚೇತಸಃ .. 4..
ಅಹಂ ಸುರಾಽಸುರಾಃ ಸರ್ವೇ ಯಕ್ಷಗಂಧರ್ವರಾಕ್ಷಸಾಃ .
ಪನ್ನಗಾಶ್ಚ ಪಿಶಾಚಾಶ್ಚ ತಥಾ ವಿದ್ಯಾಧರಾ ಹ್ಯಮೀ .. 5..

ತ್ವಂ ಹಿ ವಿಶ್ವಸೃಜಾಂ ಸ್ರಷ್ಟಾ ತ್ವಂ ಹಿ ದೇವೋ ಜಗತ್ಪತಿಃ .
ಕರ್ತಾ ತ್ವಂ ಭುವನಸ್ಯಾಸ್ಯ ತ್ವಂ ಹರ್ತಾ ಪುರುಷಃ ಪರಃ .. 6..
ತ್ರಾಹ್ಯಸ್ಮಾಕಂ ಮಹಾದೇವ ದೇವ ದೇವ ನಮೋಽಸ್ತು ತೇ . 7.1

ಋಷಯಊಚುಃ .
ಅಜ್ಞಾನಿನೋ ವಯಂ ಕಾಮಾನ್ನ ವಿಂದಾಮೋಽಸ್ಯ ಸಂಸ್ಥಿತಿಂ .

ತ್ವಂ ಹ್ಯಾತ್ಮಾ ಪರಮಾತ್ಮಾ ಚ ಪ್ರಕೃತಿಸ್ತ್ವಂ ವಿಭಾವಿನೀ .. 9..

ತ್ವಮೇವ ಮಾತಾ ಚ ಪಿತಾ ತ್ವಮೇವ ತ್ವಮೇವ ಬಂಧುಶ್ಚ ಸಖಾ ತ್ವಮೇ .

ತ್ವಮೀಶ್ವರೋ ವೇದವಿದೇಕರೂಪೋ ಮಹಾನುಭಾವೈಃ ಪರಿಚಿಂತ್ಯಮಾನಃ .. 10..
ತ್ವಮಾತ್ಮಾ ಸರ್ವಭೂತಾನಾಮೇಕೋ ಜ್ಯೋತಿರಿವೈಧಸಾಂ .

ಸರ್ವಂ ಭವತಿಯಸ್ಮಾತ್ತ್ವತ್ತಸ್ಮಾತ್ಸರ್ವೋಽಸಿ ನಿತ್ಯದಾ .. 11..

ಯಸ್ಮಾಚ್ಚ ಸಂಭವತ್ಯೇತತ್ತಸ್ಮಾಚ್ಛಂಭುರಿತಿ ಪ್ರಭುಃ .. 12..
ತ್ವತ್ಪಾದಪಂಕಜಂ ಪ್ರಾಪ್ತಾ ವಯಂ ಸರ್ವೇ ಸುರಾದಯಃ .
ಋಷಯೋ ದೇವಗಂಧರ್ವಾ ವಿದ್ಯಾಧರಮಹೋರಗಾಃ .. 13..
ತಸ್ಮಾಚ್ಚ ಕೃಪಯಾ ಶಂಭೋ ಪಾಹ್ಯಸ್ಮಾಂಜಗತಃ ಪತೇ .. 14..

ಇತಿಶ್ರೀಸ್ಕಂದಪುರಾಣೇಮಾಹೇಶ್ವರಖಂಡೇ,ಕೇದಾರಖಂಡೇ,ಸಪ್ತಮಾಧ್ಯಾಯಾಂತರ್ಗತಂ
ಬ್ರಹ್ಮಾದಿಕೃತಂ ಶಿವಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ .ಮಾಹೇಶ್ವರಖಂಡ . ಕೇದಾರಖಂಡ .ಅಧ್ಯಾಯ 7/2-7.1; 9-14..

